
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Вермытӧмъяслы социальнӧй удж котыртӧм вылӧ рӧскод бергӧдӧм могысь удж сетысьяслы субсидия 2016 воын сетан пӧрадок йылысь
Сы могысь, медым бергӧдны вермытӧмъяслы социальнӧй удж котыртӧм вылӧ 2016 воын рӧскод, Коми Республикаса Веськӧдлан котыр шуис:

1. Вынсьӧдны Вермытӧмъяслы социальнӧй удж котыртӧм вылӧ рӧскод бергӧдӧм могысь удж сетысьяслы субсидия 2016 воын сетан пӧрадок содтӧдын индӧм серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ йӧзӧс уджӧн могмӧдан юкӧнын канму политика олӧмӧ пӧртан юалӧмъяс серти.

3. Тайӧ шуӧмыс вынсялӧ сійӧс примитан лунсянь.
Коми Республикалӧн Веськӧдлан котырса

Веськӧдлысьӧс Медводдза вежысь




       Л. Максимова
Сыктывкар

2016 вося вӧльгым тӧлысь 8 лун

528 №
ВЫНСЬӦДӦМА

Коми Республикаса Веськӧдлан котырлӧн

2016 во вӧльгым тӧлысь 8 лунся 528 №-а шуӧмӧн
 (содтӧд)

Вермытӧмъяслы социальнӧй удж котыртӧм вылӧ рӧскод бергӧдӧм могысь 

удж сетысьяслы субсидия 2016 воын сетан 
ПӦРАДОК
1. Тайӧ Пӧрадокыс урчитӧ юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, торъя йӧзлы – вузӧс, удж, услуга вӧчысьяслы, кодъяс збыльмӧдӧны ассьыныс уджнысӧ Коми Республика мутасын (водзӧ – удж сетысьяс) рӧскод юкӧн вештӧм вылӧ Коми Республикаса республиканскӧй сьӧмкуд тшӧт весьтӧ вермытӧмъясӧс уджӧн могмӧдӧмсӧ котыртӧм вылӧ субсидия сетан механизм сы могысь, медым пӧртны олӧмӧ "Йӧзӧс уджӧн могмӧдӧмын отсалӧм" Коми Республикаса канму уджтаслысь "Йӧзӧс уджӧн могмӧдан юкӧнын содтӧд мероприятиеяс, кутшӧмъясӧс веськӧдӧма Коми Республикаса удж рынокын ёсьлун чинтӧм вылӧ" 4 Уджтасув, мый вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 421 №-а шуӧмӧн (водзӧ лӧсялӧмӧн – Пӧрадок, Субсидия).
2. 2016 воын субсидия босьтӧм вылӧ инӧд эм удж сетысьяслӧн, кодъяс Вермытӧмъясӧс уджӧн могмӧдӧм вылӧ рӧскод вештӧм могысь удж сетысьяслы субсидияяс 2015 воын сетан пӧрадок серти, мый вынсьӧдӧма Коми Республикаса Веськӧдлан котырлӧн 2015 во ӧшым тӧлысь 10 лунся 517 №-а шуӧмӧн, кырымалісны вермытӧмъяслы удждон вылӧ рӧскод юкӧн удж сетысьлы вештӧм вылӧ Коми Республикаса йӧзӧс уджӧн могмӧдӧмӧн веськӧдланін, Коми Республикаса канму учреждение – йӧзӧс уджӧн могмӧдан шӧрин (водзӧ – уджӧн могмӧдан шӧрин) да удж сетысь костын вермытӧмъясӧс социальнӧя уджӧн могмӧдӧм серти ӧтув уджалӧм йылысь куим сёрнитчысь костын сёрнитчӧм, кодлӧн вына кадколастыс помасьӧ 2016 воын (водзӧ – Сёрнитчӧм).
3. Субсидия сетан шӧр могӧн лоӧ мыйкӧ мында сьӧмӧн бергӧдны тайӧ Пӧрадоклӧн 2 пунктын индӧм удж сетысьяслысь вермытӧмъяслы уджысь мынтысьӧм вылӧ рӧскодсӧ.
4. Субсидияяссӧ сетӧ Коми Республикаса удж, уджӧн могмӧдан да социальнӧя доръян министерство (водзӧ – Министерство) лӧсялана финансӧвӧй во да планӧвӧй кадколаст вылӧ Коми Республикаса республиканскӧй сьӧмкудлӧн своднӧй сьӧмкуд роспись серти  сьӧмкуд кӧсйысьӧмъяслӧн вынсьӧдӧм лимитъяс серти, кутшӧмъясӧс урчитӧма Министерстволы тайӧ Пӧрадоклӧн 3 пунктын индӧм шӧр мог вылӧ.

5. Субсидия сетан условиеясӧн лоӧны:

1)  эм Сёрнитчӧм, кутшӧмӧс индӧма тайӧ Пӧрадоклӧн 2 пунктын;

2) Сёрнитчӧмӧ пыртӧма Министерствоӧн, Коми Республикаса сьӧм овмӧс министерствоӧн да канму финансӧвӧй контроль мукӧд органӧн Субсидия сетан условиеясӧ шӧр могъясӧ, пӧрадокӧ удж сетысьӧн кутчысьӧмсӧ прӧверитӧм вылӧ удж сетысьлӧн сӧгласлун йылысь да босьтӧм суйӧрсайса валюта сьӧм тшӧт весьтӧ ньӧбасьӧмысь, операцияяс кындзи, кутшӧмӧс збыльмӧдӧны Россия Федерацияса валютнӧй оланпастэчас серти вылыс технологияа суйӧрсайса оборудование, сырьё да комплектуйтан вӧчӧмторъяс ньӧбигӧн (вайигӧн), а сідзжӧ мукӧд операция кындзи, кутшӧмъяс йитчӧмаӧсь Субсидия сетан шӧр мог шедӧдӧмкӧд, ӧлӧдӧм йылысь положениеяс, кутшӧмъясӧс урчитӧма тайӧ Пӧрадокӧн;

3) сетӧма документъяс, кутшӧмъясӧс индӧма тайӧ Пӧрадоклӧн 7 пунктын.  

6.  Ӧти вермытӧмлы тӧлысся уджысь мынтысьӧм вылӧ удж сетысьлы рӧскод юкӧн бергӧдан ыдждасӧ арталӧны уджавны вермысь йӧз вылӧ овны судзсяна сьӧм мындаысь, кутшӧмӧс урчитӧма Коми Республикаын 2014 вося ІV кварталын да артмӧдӧ 11 525 шайт, мый ыдждӧдӧма канму сьӧмкудйӧ пырттӧм фондъясӧ страхӧвӧй взносъяслӧн мында вылӧ.

Удж сетысьлы рӧскод юкӧн вештан кадколастыс оз вермы лоны 5 тӧлысьысь ыджыдджык.

Вермытӧмъяслы уджысь мынтысян рӧскод юкӧн удж сетысьлы вештан ӧтувъя ыдждасӧ арталӧны тайӧ пунктлӧн медводдза абзац серти удж сетысь дорын уджалысьяслӧн лыдысь, ӧти вермытӧмлы тӧлысся уджысь мынтысьӧм вылӧ рӧскод вештан ыдждаысь да вермытӧмъяслы удждон вылӧн рӧскод вештан кадколастысь петӧмӧн.
7. Субсидиясӧ сетӧ Министерство вермытӧмъяслысь удж мынтӧм вылӧ збыльысь вӧчӧм рӧскод вештӧм пыдди, но тайӧ Пӧрадоклӧн 6 пунктӧн урчитӧм ыдждаысь оз унджыкӧс, тӧлысьнас ӧтчыдысь оз гежӧдджыка удж сетысьӧн ассьыс удж вӧчанін серти уджӧн могмӧдан шӧринӧ сыӧн эскӧдӧм вермытӧмъяс йылысь тӧдмӧгъяс кутысь татшӧм документъяс сетан условие дырйи:
1) удж сетысьӧн кырымалӧм отчётнӧй тӧлысь серти вермытӧмъяслӧн уджысь мынтысьӧм вылӧ рӧскод вештан рӧштшӧт Министерствоӧн урчитӧм форма серти;
2) Вермытӧм(ъяс)ӧс реабилитируйтан торъя уджтаслысь копия либӧ справкалысь копия (сэк, кор вермытӧм(ъяс)лӧн абу Торъя реабилитация уджтас), кутшӧм эскӧдӧ, мый збыль индӧма вермытӧмлун, уджавны вермытӧмлунлысь группасӧ индӧмӧн, мый эскӧдӧма удж сетысьӧн;

3) уджалан кад арталан табельлысь копия, мый эскӧдӧма удж сетысьӧн;

4) арталан-мынтысян ведомосьтъяслысь копияяс, кутшӧмъяс эскӧдӧны удждон урчитӧм, мый эскӧдӧма удж сетысьӧн;

5) мынтӧм удждон йылысь мынтысян ведомосьтъяслысь да (либӧ) мынтысян поручениеяслысь копияяс, кутшӧмъяс эскӧдӧны, мый удж сетысьӧн вӧчӧма удж мынтӧм серти рӧскод, банкысь реестр содтӧмӧн сэк, кор сьӧмсӧ вуджӧдӧма кык да унджык вермытӧмлы, мый эскӧдӧма удж сетысьӧн;

6) ас кӧсйӧм формаын лӧсьӧдӧм канму сьӧмкудйӧ пырттӧм фондъясӧ страхӧвӧй взносъяс серти арталӧм рӧштшӧт, мый кырымалӧма удж сетысьӧн;

7) канму сьӧмкудйӧ пырттӧм фондъясӧ вуджӧдӧм страхӧвӧй взносъяс йылысь мынтысян поручение(яс)ысь копия(яс), мый эскӧдӧма удж сетысьӧн.

8. Уджӧн могмӧдан шӧрин пасйӧ документъяссӧ, кутшӧмъясӧс индӧма тайӧ Пӧрадоклӧн 7 пунктын, налӧн воан лунӧ да индӧм документъяссӧ пасъян лунсянь 2 уджалан лун чӧжӧн оформитӧ документъяс босьтӧм йылысь расписка да сетӧ сійӧс удж сетысьлы ачыс либӧ ыстӧ сійӧс пошта связь организация, корреспонденция вайысь мӧд организация пыр удж сетысьлӧн инпас вылӧ.

Сэк, кор тайӧ Пӧрадоклӧн 7 пунктын индӧм документъяссӧ ыстӧны пошта связь организация, корреспонденция вайысь мӧд организация пыр, найӧс сетан кадпасӧн лыддьысьӧ кадпас, кутшӧмӧс индӧма документъяс босьтанін серти тайӧ организациялӧн штемпель вылын. Сэк, кор документъяссӧ ыстӧны пошта связь организация, корреспонденция вайысь мӧд организация пыр, индӧм документъяссӧ пасйӧ уджӧн могмӧдан шӧрин уджӧн могмӧдан шӧринӧ налӧн воан лунӧ. Пошта связь организация, корреспонденция вайысь мӧд организация пыр ыстӧм документъяс пасйӧм йылысь распискасӧ ыстӧны документъяссӧ пасъян лунсянь 2 уджалан лун чӧжӧн удж сетысьлы.

Уджӧн могмӧдан шӧрин документъяслӧн воан лунсянь 5 уджалан лун чӧжӧн прӧверитӧ сетӧм документъяслысь тайӧ Пӧрадоклӧн 7 пунктын индӧм корӧмъяслы лӧсялӧмсӧ, примитӧ документъяссӧ Министерствоӧ сетӧм йылысь либӧ сетӧм документъяссӧ удж сетысьлы бӧр бергӧдӧм йылысь помшуӧм.

Сэк, кор эмӧсь помкаяс, медым примитны сетӧм документъяс бӧр бергӧдӧм йылысь помшуӧм уджӧн могмӧдан шӧрин кадколастӧ, кутшӧмӧс индӧма тайӧ пунктлӧн нёльӧд абзацын, бӧр бергӧдӧ индӧм документъяссӧ удж сетысьлы гижӧда уведомлениеӧн, кӧні индӧ бӧр бергӧдан помкаяссӧ.

Документъяс бӧр бергӧдӧм йылысь помшуӧм примитӧм вылӧ помкаӧн лоӧ индӧм документъяслӧн тайӧ Пӧрадоклӧн 7 пунктын индӧм корӧмъяслы лӧсявтӧмлун.

Помкаяс бырӧдӧм бӧрын, кутшӧмъяс лоисны уджӧн могмӧдан шӧринӧн документъяс бӧр бергӧдӧм йылысь помшуӧм примитӧмлы подулӧн, удж сетысь вермӧ мӧдысь ыстыны уджӧн могмӧдан шӧринӧ документъяс, кутшӧмъясӧс индӧма тайӧ Пӧрадоклӧн 7 пунктын.

Мӧдысь сетӧм документъяссӧ, кутшӧмъясӧс индӧма тайӧ Пӧрадоклӧн 7 пунктын, видлалӧны тайӧ пунктын урчитӧм пӧрадок серти.

9. Сэк, кор примитӧны документъяссӧ Министерствоӧ сетӧм йылысь помшуӧм, уджӧн могмӧдан шӧрин татшӧм помшуӧм примитан лунсянь 3 уджалан лун чӧжӧн ыстӧ документъяссӧ, кутшӧмъясӧс индӧма тайӧ Пӧрадоклӧн 7 пунктын,  Министерствоӧ.

10. Министерство уджӧн могмӧдан шӧринсянь документъяс босьтан лунсянь 3 уджалан лун чӧжӧн прӧверитӧ удж сетысьӧн тайӧ Пӧрадоклӧн 5 пунктӧн урчитӧм Субсидия сетан условиеясӧ кутчысьӧм да примитӧ Субсидия сетӧм йылысь либӧ Субсидия сетӧмын ӧткажитӧм йылысь помшуӧм.

Субсидия сетӧмын ӧткажитӧм йылысь помшуӧм примитӧм вылӧ подулӧн лоӧ тайӧ Пӧрадоклӧн 5 пунктӧн урчитӧм Субсидия сетан условиеясӧ кутчысьтӧмлун.

11. Субсидия сетӧм йылысь либӧ Субсидия сетӧмын ӧткажитӧм йылысь Министерстволысь помшуӧм сійӧс примитан лунсянь 2 уджалан лун чӧжӧн Министерство ыстӧ уджӧн могмӧдан шӧринӧ.

12. Уджӧн могмӧдан шӧрин тайӧ Пӧрадоклӧн 11 пунктын индӧм помшуӧм босьтан лунсянь 2 уджалан лун чӧжӧн юӧртӧ удж сетысьлы Министерствоӧн примитӧм помшуӧм йылысь удж сетысьлы Субсидия сетӧм йылысь либӧ Субсидия сетӧмын ӧткажитӧм йылысь гижӧда уведомление сетӧмӧн ӧткажитӧмлысь помкаяс индӧмӧн.

13. Министерство Субсидия сетӧм йылысь помшуӧм примитан лунсянь 3 уджалан лун чӧжӧн ыстӧ рӧскод вештӧм вылӧ заявкасӧ да документъяссӧ, кутшӧмъясӧс индӧма тайӧ Пӧрадоклӧн 7 пунктын, мынтӧм вылӧ "Коми Республикаса удж, уджӧн могмӧдан да социальнӧя доръян министерстволысь уджсӧ могмӧдан шӧрин" Коми Республикаса канму казённӧй учреждениеӧ. Заявкалысь формасӧ вынсьӧдӧ Министерство.

14. Субсидиясӧ вуджӧдӧ "Коми Республикаса удж, уджӧн могмӧдан да социальнӧя доръян министерстволысь уджсӧ могмӧдан шӧрин" Коми Республикаса канму казённӧй учреждение удж сетысьлӧн тшӧт вылӧ тайӧ Пӧрадоклӧн 13 пунктын индӧм документъяс воан лунсянь 3 уджалан лун чӧжӧн.

15. Коми Республикаса республиканскӧй сьӧмкудйысь босьтӧм сьӧм, кутшӧмӧс урчитӧма субсидия сетӧм вылӧ, лоӧ торъя могаӧн да сійӧс оз позь видзны мӧд могъяс вылӧ.

16. Субсидия сьӧм торъя мог вылӧ видзӧм вӧсна кывкутӧ удж сетысь.
Субсидиялысь сьӧмсӧ абу торъя мог вылӧ видзӧмысь кыскӧны кывкутӧмӧ Россия Федерацияса оланпастэчас серти.

17. Сэк, кор удж сетысь торкӧ Субсидия сетан условиеяссӧ, кутшӧмъясӧс урчитӧма тайӧ Пӧрадокӧн, лӧсялана сьӧмсӧ колӧ бӧр бергӧдны удж сетысьӧн Коми Республикаса республиканскӧй сьӧмкудйӧ ас вӧляӧн условиеяс торкалӧм аддзан лунсянь 10 календарнӧй лун чӧжӧн либӧ сэк, кор ӧткажитчӧны, ёрд серти Россия Федерацияса оланпастэчас серти.

18. Тайӧ финансӧвӧй воын удж сетысьясӧн Субсидия колясъяссӧ, кутшӧмъясӧс абу видзӧма отчётнӧй финансӧвӧй воын, бӧр оз бергӧдны, сы вӧсна мый бӧр бергӧдны колӧ удж сетысьяслысь збыль рӧскод.

19. Субсидия сетан условиеясӧ, могъясӧ да  пӧрадокӧ кутчысьӧм бӧрся видзӧдӧны урчитӧм пӧрадок серти Министерство, Коми Республикаса сьӧм овмӧс министерство да канму финансӧвӧй контроль мукӧд орган, сы лыдын прӧверкаяс нуӧдӧмӧн.
Кожевина 10381 пас

